
КЕЙДАНСКАЯ ЎНIЯ
Кейданская ўнiя 1655 г. – дзяржаўная ўнiя

памiж ВКЛ i Шведскiм каралеўствам, заклю-
чаная ў ходзе вайны Расii з Рэччу Паспалiтай
1654–1667 гг. i Паўночнай вайны 1655–1660 гг.
Аформлена 20–23 кастрычнiка 1655 г. ў Кейда-
нах 3 актамi: дэкларацыяй ВКЛ да мiжнарод-
най супольнасцi з тлумачэннем прычын разры-
ву ўнii з Польшчай (20 кастрычнiка 1655 г.);
уласна артыкуламi ўнii (20 кастрычнiка 1655 г.);
актам пра стварэнне з дэпутатаў шляхты Рады
Шведскай Лiтвы (23 кастрычнiка 1655 г.). За час,
якi прайшоў ад прыняцця Кейданскай дэклара-
цыi 17 жнiўня 1655 г., палiтычнае становiшча
ВКЛ i Польшчы рэзка змянiлася. Расiя i казакi
кантралявалi большую частку ВКЛ са сталiцай
Вiльняй. 8 верасня 1655 г. перад шведскiм вой-
скам капiтулявала Варшава, 25 верасня – Кра-
каў. На пачатак кастрычнiка 1655 г. значная
частка Польшчы i поўнач ВКЛ былi пад кантро-
лем Швецыi. У гэтых умовах шведскiя палiты-
кi атрымалi магчымасць дыктаваць свае ўмовы.
З другога боку, Расiя зразумела, што адмова ад
палiтычнага дыялога i стаўка толькi на сiлу бы-
ла памылковай. 24 жнiўня 1655 г. у лагер войска
ВКЛ каля Кейданаў быў пасланы В. Лiхараў з
граматай цара, у якой Я. Радзiвiлу i В. Гасеўс-
каму прапанавалася прыняць пратэкцыю Маск-
вы ў абмен на захаванне пасад, уладанняў i сва-
боду веравызнання. 3 верасня 1655 г. цар пры-
няў тытул вялiкага князя лiтоўскага. У пачат-
ку кастрычнiка 1655 г. палiтычную кансульта-
цыю з прадстаўнiкамi Расii па загадзе Радзiвiла
пачаў стараста ашмянскi А. Саковiч. Шведскiя
палiтыкi былi ўстрывожаны тым, што войска i
рэшта ВКЛ могуць перайсцi пад расiйскi кан-
троль. Гэта трывога дала Радзiвiлу магчымасць
цiснуць на шведаў пры абмеркаваннi умоў унii.
17 верасня 1655 г. у Посваль разам з 2-тысячным
войскам прыбылi дамаўляцца пра ўнiю "пасол
караля Швецыi ў Лiтве"Бенгт Шутэ i маршал
Густаў Левенгаўпт. Але перагаворы зацягнулi-
ся. Не звязаная клiенцкiмi адносiнамi з слуцка-
бiржанскiмi Радзiвiламi шляхта баялася дамiна-
вання гэтага роду ў дзяржаве. Шмат шляхты бы-
ло за пратэкцыю на шведскiх умовах i выступа-
ла супраць умацавання Радзiвiлаў. Радзiвiл быў
супраць iдэi пратэкцыi i змагаўся за раўнапраў-
ную ўнiю памiж ВКЛ i Швецыяй. Шутэ распра-
цаваў план адхiлення Радзiвiла ад перагавораў:
трэба было пазбавiць Радзiвiла пасады вялiка-
га гетмана i зрабiць яго ганаровым кiраўнiком
ВКЛ. Але Дэлагардзi адхiлiў гэты план. 2 тыс.
шведскiх жаўнераў на чале з iм дэманстратыў-

на рушылi на Кейданы. Тут пад нацiскам Дэла-
гардзi быў падпiсаны першы акт Кейданскай
унii. "Публiчная дэкларацыя ВКЛ да мiжнарод-
най супольнасьцi"(падпiсалi каля 1060 шляхцi-
цаў) i артыкулы "вечнай унii Лiтвы са Шве-
цыяй". Шведскi бок прадстаўлялi Дэлагардзi i
Шутэ. Магнаты, шляхта i клiр ВКЛ выступалi
ад iмя ўсёй дзяржавы. Яны адзначалi, што пас-
ля прыняцця ў жнiўнi 1655 г. першапачаткова-
га акта цяпер складзены канчатковы дакумент,
у якiм абвяшчалася "вечная"ўнiя са Швецы-
яй, шведскi кароль Карл X прызнаваўся вялiкiм
князем лiтоўскiм, усе папярэднiя унii з Польш-
чай скасоўвалiся. Будучыя каралi Швецыi аўта-
матычна станавiлiся вялiкiмi князямi лiтоўскiмi.
ВКЛ i Жамойцi (яна згадвалася асобна) захоў-
валi аўтаномiю, любыя змены законаў з боку ка-
раля Швецыi павiнны былi вырашацца на валь-
ным сойме. У ВКЛ захоўвалася свабода веравы-
знання i ўсе правы рымска-каталiцкай, унiяцкай
i праваслаўнай цэркваў. Гарантавалася сенатар-
ская годнасць рымска-каталiцкiх бiскупаў. Ка-
роль Швецыi абвяшчаўся вярхоўным патронам
усiх царкоўных маёнткаў. Войска ВКЛ падпа-
радкоўвалася каралю Швецыi. Ён меў прэрага-
тывы заключаць мiр i аб’яўляць вайну. Непаср-
эднае кiраўнiцтва ВКЛ пераходзiла да прызнача-
нага каралём намеснiка. ВКЛ пагаджалася вая-
ваць супраць Польшчы. Лiтвiны больш не прэт-
эндавалi на ўнiю на роўных умовах. Умовы Кей-
данскай унii падпiсалi 1172 прадстаўнiкi ВКЛ.
Змянiўся ў параўнаннi з Кейданскай дэкларацы-
яй 1655 г. спiс ураднiкаў i вайскоўцаў, якiя пад-
пiсалi дагавор. Няма подпiсаў вышэйшых афi-
цэраў, якiя перайшлi на бок Рэчы Паспалiтай
цi цара. Але Радзiвiл здолеў пашырыць прад-
стаўнiцтва ураднiкаў (з 45 да 75) i афiцэраў. Кей-
данскую унiю падпiсала таксама вялiкая група
лютэранскiх баронаў з Iнфлянтаў, што належалi
Рэчы Паспалiтай. Дэлягардзi i Шутэ былi зада-
волены ўнiяй, хоць пад рэальны кантроль швед-
скага караля перайшла толькi частка ВКЛ: Жа-
мойць, Вiлькамiрскi, Упiцкi, Браслаўскi паве-
ты i паўночная частка Ковенскага павета. Ад-
мiнiстрацыйным цэнтрам шведскай зоны ВКЛ
была Рыга. Кейданская ўнiя не была ратыфiка-
ваная каралём i соймам Швецыi, але мела рэаль-
ную вагу на поўначы ВКЛ i стала адной з пры-
чын разрыву Расiяй мiру са Швецыяй i яе агрэс-
ii супраць шведскiх правiнцый Лiвонiя, Iнгрыя,
Эстонiя i Карэлiя у лiпенi 1656 г.

